
Hidio ao anaty vala ny 
kisoa mba tsy hihinanany 
ny dikin’olombelona 
miparitaka eny rehetra 
eny izay mety misy 
atodin-kakam-pisaka 
sakoitra.

Ny fitsarana ara-pahasalamana 
ny hena dia ahafahana mahita 
ny kisoa voan’ny voavary.

Andrahoy maharitra ny henan- kisoa 
(tsy tokony ho mavokely intsony) mba 
hamonoana ny  voavary indrindra izay 
misitrika any anaty hena.

Ahoana no hisorohana ny
sakoitra sy ny voavary?

Ny sakoitra dia 
kankam-pisaka miaina 
ao anaty tsinain'ny 
olombelona.

Ny voavary eo amin’ ny olombelona: 
aretina vokatry ny fitelemana tsy nahy 
ny atodin’ny kakam-pisaka sakoitra 
tamin’ny alalan’ny tànana na sakafo na 
rano voaloton’ny dikin’olombelona. Io no 
mahatonga ny atodin-kankana hipetraka 
any amin’ny ati-doha ka miteraka 
fanintona eo amin’ny olona.

Ny voavary eo amin’ny kisoa:
ny kisoa mihinana ny atodin'ny 
kankam-pisaka sakoitra (ao anaty 
dikin’olombelona na miparitaka eny 
amin’ny tontolo manodidina) dia 
miteraka  voavary izay miendrika 
voapotsimbary, hita indrindra ao 
amin’ny nofon-kenan-kisoa

Misitrika any anaty 
nofon-kena na ny taovan’ny 
kisoa ny voavary ka mety ho 
sarotra ny fahitana azy.

Ataovy vakisiny sy omeo ody kankana 
ny kisoa mba hisorohana ny voavary. 

Ny fihinanana henan-kisoa 
misy voavary, manta na tsy 
masaka tsara, dia mitarika 
ny fahazoan’ny olombelona 
ny kakam-pisaka sakoitra.

Araho ny tarehimarika manazava ny 
tsingerim-piainan’ny kankam-pisaka sakoitra.

Mariho tsara ny fepetra fisorohana sy 
fanaraha-maso izay miloko maitso.

Sasao tsara 
amin’ny rano 
madio ny legioma 
na andrahoina 
alohan'ny 
hihinanana azy.

Misy ny fanafody 
sahaza eny amin’ny 
tobim-pahasalama
na izay afaka 
hitsaboana tsara 
ny sakoitra.

Mampiasà lava-piringa mba 
hisorohana ny fiparitahan’ny 
diky sy ny atodin-kakam-pisaka 
sakoitra amin’ny tontolo iainana, 
ary hisorohana ihany koa ny 
fifindrany amin’ny kisoa sy ny 
olon-kafa.

Sasao amin'ny 
savony sy rano 
ny tananao 
rehefa avy 
mangery.

Ny atodin'ny 
kakam-pisaka sakoitra 
dia mivoaka miaraka 
amin'ny diky. Koa raha 
misy mangery 
an-kalamanjàna dia 
mety ho voaloto ny 
tontolo iainana 
(indrindra ny legioma 
sy ny rano).

Aretina notsinontsinoavina vokatry ny katsentsitra sakoitra

